
        Amaran!    

         Pihak Jabatan Agama Islam Perak tidak bertanggungjawab ke atas sebarang penambahan ayat selain daripada kandungan khutbah yang dikeluarkan. 

"ULAMA PEMBIMBING UMMAH" 
11 Jun 2021 / 30 Syawal 1442 

 

ِ  امحَْمْدَ   :لِ ئِ الَ ما 1لِِلَ

 صح سم سخ سح سج خجخم حم حج  جم جح ثم ته

 ضم ضخ ضح ضج صخصم
(Surah Fatir ayat 28)2 

 

Bermaksud: Dan demikian pula di antara manusia, makhluk bergerak yang bernyawa, dan 

haiwan-haiwan ternakan, ada yang bermacam-macam warnanya dan jenisnya. Di antara 

hamba-hamba Allah yang takut kepada Nya, hanyalah para ulama (iaitu orang yang berilmu).  

Sesungguhnya Allah Maha Perkasa lagi Maha Pengampun. 

 

لَ  اِلَ  لَ  أَنْ  أَشْيدَُ 
ّ
، ا دَنَ  أَنَ  وَأَشْيدَُ  الَِلُ يِّ ، ؼَبْدُهُ  مُحَمَدًا س َ  وَسَلِّْ  صَلِّ  اَنويَُمَ  وَرَسُوْلُُ

دِنَ  ؽلََ  وَبََرِكْ  يِّ ابِوِ  أ لِِ  وَؽلََ  3مُحَمَدٍ  س َ حْسَانٍ  تبَِؾَيُمْ  وَمَنْ  وَاَصَْْ
ّ
لَ  بَِ

ّ
يْنِ  يوَْمِ  ا  أَمَا .الِّ

لَ   وَلَتمَُوْتنَُ  تلَُاتِوِ، حَقَ  4اللهَ  اتلَُوْا الله! ؼِبَادَ  فيََا بؾَْدُ،
ّ
سْوِمُوْنَ  وَأَهتُْْ  ا  .مُّ

 

Sidang Jumaat Yang Dirahmati Allah, 

     Tajuk khutbah hari ini ialah: “Ulama Pembimbing Ummah”. Imam Ibnu 'Asyur ketika 

menafsirkan surah Fatir ayat 28, menyatakan, seorang ulama yang mengenal Allah SWT dan 

memahami segala perbahasan syariah, bersifat takut pada Allah SWT. Dengan mengenali, 

memahami dan menguasai ilmu, insan yang bertaraf ulama, akan bersifat hamba yang 

sangat takut dengan dosa serta pembalasan azab; pada masa yang sama, insan yang 

bertaraf ulama, sangat mengharapkan pahala dan balasan nikmat dari Allah SWT. 

 

                                                           
1 Memuji Allah 
2 Ayat Al-Quran 
3 Selawat ke atas Nabi Muhammad SAW 
4 Pesan Taqwa 

     Sebagai agama yang berasaskan ilmu, Islam amat menghormati ulama; para ulama 

dianggap pewaris kenabian seperti yang dinyatakan sendiri oleh Baginda SAW, berpandukan 

hadis dari Abu Darda R.A: Aku mendengar Nabi SAW bersabda: 

نَ 
ّ
نَ  الَأهبِْياَءِ، وَرَثةَُ  امؾُْومََاءَ  وَا

ّ
ثوُا ممَْ  ءَ الَأهبِْياَ وَا ؛ وَرَثوُا دِرْهًََا، وَلَ  دِيناَرًا يوَُرِّ  فمََنْ  امؾِْلَْ

 .وَافِرٍ  بَِِظٍّ أخََذَ  أخََذَهُ،
 

Bermaksud : “...dan sesungguhnya ulama ialah pewaris kenabian, dan para nabi tidak 

mewariskan dinar atau dirham akan tetapi mereka mewariskan ilmu, maka sesiapa yang 

mengambilnya, bererti dia telah mengambil bahagian yang melimpah-ruah".  

                                                                                                 (Riwayat Imam Abu Daud 3641)  

     Nyatalah berpandukan ajaran Islam, menghormati ulama mempunyai asas yang sangat 

kukuh. Ilmu yang dimiliki oleh seseorang ulama, bukan sekadar tertulis di atas kertas, namun 

penghayatannya turut terzahir daripada gerak laku yang terpamer secara zahir dan batin.  

Ummah meletakkan kepercayaan tinggi pada ulama, kerana ummah berpegang bahawa 

para ulama mengamalkan sifat takut pada Allah SWT mengatasi sifat takut pada yang lain, 

lantas para ulama akan bersifat amanah dan tidak mungkin mengkhianati ummah. Maka 

kerana itulah kehadiran seseorang ulama sangat dihargai, sementara kehilangannya 

merupakan kehilangan yang tiada tolok gantinya. Berkata Imam Hasan Al-Bashri R.H: 

سْلََمِ، فِ  ثوُمَْةٌ  امؾَْامِمِ  تُ مَوْ 
ّ
ىَا لَ  الْ ءٌ  يسَُدُّ  .وَاهنََّاَرُ  انويَْلُ  اخْتوَفََ  مَا شََْ

 

Bermaksud: “Matinya seorang alim laksana patahnya mercu tanda Islam yang tidak akan 

mampu ditampung sesuatu pun, walau silih berganti malam dan siang.”              

                                                                                                   (Riwayat Imam Ad-Darimi 333) 

Ulama dipandang mulia dan diberikan penghormatan tinggi dalam budaya masyarakat 

Melayu; kemuliaan dan penghormatan tersebut dibayangkan dalam pantun-pantun Melayu 

lama; 

Kalau kenduri berlama-lama, 

pakai talam menghidang-hidang; 

Kalau negeri tak berulama,  

bagaikan malam tidak berbintang. 

Besarlah rusa di dalam rimba,  

rusa dibantai kerana jerat; 

Besarlah jasa alim ulama,  

jasa terpakai dunia akhirat. 

 
Sidang Jumaat yang dirahmati Allah, 
 

     Dengan penentuan Ilahi, pada jam 2.45 petang Ahad, 18 Syawal 1442 Hijrah bersamaan 

30 Mei 2021 Masihi, Sahibus Samahah Tan Sri Dato Seri (Dr.) Haji Harussani Bin Haji 

Zakaria, telah kembali ke Rahmatullah. Dalam tempoh 82 tahun usia beliau, selama 36 tahun 

telah diabadikan untuk menjunjung amanah berkhidmat sebagai Mufti Negeri Perak Darul 

Ridzuan, menyempurnakan tanggungjawab tanpa mengenal jerih atau perih, jemu atau 

bosan; gigih dan tekun berusaha mentarbiahkan ummah dan menyebarkan syiar Islam. 

    Semasa menjunjung amanah, Sahibus Samahah Tan Sri Harussani (Allahyarham) telah 

menyempurnakan tanggungjawab secara tegas lagi berani, teguh berpegang kepada prinsip 

yang berlandaskan al-Quran dan As-Sunnah, serta logik qias yang bernas. Sepanjang 

hayatnya, Agama Islam, Institusi Raja Melayu, orang Melayu, kedudukan dan pencapaian 

ummah dari sudut pendidikan dan ilmu, taraf sosial dan kemajuan ekonomi, perpaduan dan 

penguasaan politik, merupakan mauduk-mauduk yang sangat dekat di hati beliau. Tan Sri 

Harussani (Allahyarham) senantiasa menyuarakan peringatan akan pentingnya peranan 

Raja Pemerintah sebagai payung Agama Islam dan benteng pertahanan adat Melayu. Oleh 

itu, para ulama dan para wazir wajib menyembahkan sebaik nasihat kepada Raja 

Pemerintah agar institusi tersebut, dijamin kedaulatannya, dan tidak dicemari atau 

dipersendakan. 

     Tidak ada yang kekal di dunia ini. Khidmat dan bakti Tan Sri Harussani (Allahyarham) 

kepada negeri dan ummah kini tinggal dalam kenangan. Pemergian Tan Sri Harussani bin 

Zakaria menyahut seruan Ilahi merupakan kehilangan yang sangat berharga kepada negeri 

dan ummah.  

     Sesungguhnya Allah SWT Maha Mengetahui hikmah di sebalik setiap kejadian. Mungkin 

telah sampai waktunya, insan yang layak digelar murabbi ini berehat di sisi Rabnya, 

meninggalkan amanat dan tanggungjawab untuk diteruskan oleh kita yang masih dikurniakan 

usia di dunia ini. Sepanjang perjuangan dakwahnya, sering kali murabbi ini menitiskan air 

mata, memikirkan nasib agama dan bangsanya. Moga titisan air mata Allahyarham itu akan 

membajai benih perjuangan yang ditinggalkan untuk kita teruskan.  

     Kepada ALLAH SWT kita pohonkan doa agar roh Allahyarham Tan Sri Harussani bin 

Zakaria dilimpahi sebesar-besar rahmat dan ditempatkan bersama roh para Solihin, di 

samping mendoakan agar ahli keluarga Allahyarham menerima kesedihan perpisahan ini 

dengan ketabahan dan keredaan yang meningkatkan ketakwaan. 

نْرِ امحَْكِيِْْ بََرَكَ اُلله لِِْ وَ  يََّكُُْ بِمَا فِيْوِ مِنَ الْأيََّٓتِ وَالِّ
ّ
مكَُُْ بَِملُْرْءَانِ امؾَْغِيِْْ وَهفَؾَنِِْ وَا

تَغْفِرُ اللهَ  . أَكُوْلُ كوَْلِِْ ىَذَا وَأَس ْ هوَُ ىُوَ امسَمِيْػُ امؾَْوِيُْْ
ّ
ْ وَمِنْكُُْ تِلََوَتوَُ ا  امؾَْغِيَْْ  وَتلََبلََ مِنِِّ

وَمِسَائِرِ اممُْسْوِمِيَْْ وَاممُْسْوِمَاتِ وَاممُْؤْمِنِيَْْ وَاممُْؤْمِناَتِ الْأَحْيَاءِ مِنَّْمُْ وَالْأَمْوَاتِ  مكَُُْ لِِْ وَ 

هوَُ ىُوَ امغَْفُوْرُ امرَحِيُْْ 
ّ
تَغْفِرُوْهُ ا  .فاَس ْ

 
Khutbah Kedua 

 

 ِ ى 5امحَْمْدُ لِِلَ ، وَدِينِ  بَِميْدَُى رَسُولَُ  أَرْسَلَ  الَِ ينِ  ؽلََ  مِيُغْيرَِهُ  امحَْقِّ وِّ  الِّ  نَرهَِ  وَموَْ  كُِ

لََ  لَ  أَنْ  أَشْيَدُ . اممُْشِْْنُوْنَ 
ّ
لَ  ا

ّ
، شََِيمَ  لَ  وَحْدَهُ  اللهُ  ا  .وَرَسُولُُ  بْدُهُ ؼَ  مُحَمَدًا أَنَ  وَأَشْيَدُ  لَُ

 

ُّ صَ يُ  وُ تَ كَ ئِ لََا مَ إنَ اَلله وَ  ا  بِِّ  امنَ لَ ؽَ  ونَ و َ ي  ُّ ا صَ وْ نُ امَ ءَ  ينَ ا الَِ أئُّّ َ وْ مُ وِّ سَ وَ  وِ يْ وَ ا ؽَ وْ و  6امً يْ وِ سْ ا ت
 

ؽاَةِ  وَكاَئِدِ  7مُحَمَدٍ  وَأُسْوَتِناَ وَكُدْوَتِناَ، وَذُخْرِنَ  وَشَفِيؾِناَ، حَبِيبِناَ ؽلََ  وَسَلِّْ  انويَُمَ صَلِّ   الُّ

ابِوِ  أ لِِ  وَؽلََ  اممُْجَاىِدِيْنَ، ادَهُ  وَجَاىَدَ  نََْجِوِ  ؽلََ  سَارَ  وَمَنْ  وَأَصَْْ لَ  جَِِ
ّ
يْنِ  يوَْمِ  ا . أَمَا بؾَْدُ، الِّ

يََّيَ  أُوْصِيكُُْ فيَاَ ؼِبَادَ اِلله! 
ّ
 .اممُْتلَُونَ  فاَزَ  فلََدْ  وَطَاؼَتِوِ  8اللهِ  بِتَلْوَى وَا

 

Sidang Jumaat yang dirahmati Allah, 

     Hadis dari Abdullah bin Amru bin al-'As R.Anhuma katanya: Aku mendengar Rasulullah 

SAW bersabda: 

 

نَ 
ّ
اؽاً امؾِْلَْ  يلَْبِضُ  لَ  الَِلَ  ا ذَا حَتَّ  امؾُْومََاءِ  بِلبَْضِ  امؾِْلَْ  يلَْبِضُ  وَمكَِنْ  امؾِْبَادِ  مِنْ  ينَْتَِؽِوُُ  اهتَِِْ

ّ
 ممَْ  ا

  ....ؽاَمِمًا يبُْقِ 

                                                           
5 Memuji Allah 
6 Ayat Al-Quran 
7 Selawat ke atas Nabi Muhammad SAW 
8 Pesan Taqwa 

Maksudnya: Sesungguhnya Allah SWT tidak menghapuskan ilmu pengetahuan dengan cara 

mengambil sekali gus daripada hamba-hamba Nya. Tetapi Allah SWT menghapus ilmu 

pengetahuan itu dengan kematian ulama sehingga tiada lagi orang yang alim…. 

                                                                                                   (Riwayat Imam Al-Bukhari 100) 
 

     Oleh itu, tersangat penting untuk para ulama dihargai dengan menghormati nasihat dan 

menimba ilmu daripada mereka. Hendaklah disedari, jika ilmu yang telah disampaikan oleh 

ulama tidak dipelihara, tidak diamalkan dan tidak terus disebarkan, lembaran-lembaran ilmu 

yang berharga tersebut akan turut terkubur susulan kewafatan seseorang ulama. 

     Pada masa yang sama, wajib ada iklim yang mendorongkan, dan usaha yang berterusan, 

untuk melahirkan lebih ramai ulama. Melahirkan seorang ulama bukanlah satu usaha mudah 

atau singkat, tetapi memerlukan usaha secara bersungguh lagi terancang dan mujahadah 

yang cukup panjang. Memetik kata-kata Imam Malik R.A kepada Imam Syafii R.A ketika 

melihat potensi Imam Syafii mencapai taraf ulama: 
 

“Takutlah kamu kepada Allah, jauhilah perbuatan derhaka pada Nya, sesungguhnya 

aku melihat ada cahaya yang bersinar terang di dada kamu, janganlah engkau 

memadamkan cahaya itu dengan perbuatan derhaka kepada Allah.” 
 

Sidang Jumaat yang dirahmati Allah, 

     Mimbar menyeru para jemaah agar kita istiqamah berpegang kepada aqidah Islamiah 

berteraskan Ahli Sunnah Waljamaah, yang menjadi warisan Rasulullah SAW, sahabat dan 

tabiin, hingga ke hari ini. Jagalah hubungan dengan Allah SWT dan sesama makhluk. 

Imarahkanlah rumah Allah SWT dengan terus-menerus mengerjakan ibadah dan solat fardu 

secara berjemaah. 
 

 

ؤْمِنِيَْْ واممُْؤْمِناَتِ اغْفِرْ نِومُْسْوِمِيَْْ وَاممُْسْوِمَاتِ وَاممُْ  انويَمَُ 
ِّفْ بيََْْ 9 مْ وَأَم ، وَأَصْوِحْ ذَاتَ بيَنَِِّْ

يمَْانَ وَامحِْكْْةََ 
ّ
مُ الْ مْ وَاجْؾَلْ فِْ كُووُْبِِِ تْْمُْ ؽلََ مِلََِّ رَسُوْلِ الله، كُووُْبِِِ ِّ  صلى الله عليه وسلم.وَثبَ

 وَفِ  فوَسَْطِيَْ، فِْ  خُصُوصًا وَاممُْسْوِمِيَْْ  الْٕسْلََمَ  اهصُِْ  انويَمَُ . وَاممُْسْوِمِيَْْ  الْٕسلَمَ  أَؼِزَ  انويَمَُ 

 .زَمَانٍ  كُِّ  وَفِْ  مَكََنٍ  كُِّ 

 

                                                           
9 Doa untuk Kaum Muslimin 

، مَا ، وَامفِتََ ، وَالِمحَنَ امكُورُونَ، وَامغَلََءَ  ، خُصُوصًا ۏَيرُوْسَ ، وَاموَبََءَ ا امبَلََءَ فػَْ ؼَنَ ادْ  انويَمَُ 

 َ انٍ ؽاَمَةً نَ ىَذَا خَاصَةً لَِ عَيَرَ مِنَّْاَ وَمَا بطََنَ، ؼَن ب  .، وَؼَن سَائِرِ بلَُْ
 

Ya Allah, berkatilah hamba-hamba Mu yang melaksanakan tuntutan zakat dan 

menghulurkan wakaf, kurniai mereka rezeki yang berlipat ganda, serta sucikanlah harta 

dan jiwa mereka. Jauhkanlah golongan fuqara dan masakin daripada kekufuran serta 

lindungilah mereka daripada kefakiran yang berpanjangan.  

 

Ya Allah, berilah kami kebaikan serta keberkatan di dunia dan di akhirat. Peliharalah kami 

daripada seksa dan azab api neraka. 

 

Ya Allah, kurniakanlah taufik dan hidayah Mu ke atas Raja kami, Duli Yang Maha Mulia 

Paduka Seri Sultan Perak Darul Ridzuan, Sultan Nazrin Muizzuddin Shah Ibni Almarhum 

Sultan Azlan Muhibbuddin Shah al-Maghfur-lah, dan Raja Permaisuri Perak Darul Ridzuan 

Tuanku Zara Salim serta kerabat diraja dan seluruh rakyat jelata. 

 

ناَ عَومَْناَ رَبنَاَ ناَ منَاَ تغَْفِرْ  ممَْ  وَإنْ  أَهفُْس َ  .الخاَسِِيِنَ  مِنَ  منَكَُوننََ  وَترَْحََْ
 

نةًَ وَكِناَ ؽذََابَ امناَرِ  نةًَ وَفِ الْأخِٓرَةِ حَس َ هيَْا حَس َ  .رَبنَاَ أتِٓناَ فِ الُّ
 

ءِ وَالمنُْكرَِ ؼَنِ امفَحْشَاا  وَينََّْىَ    ءِ ذِيْ املُرْبَ  إنَ اَلله يأَمُِرُ بَِمؾَدْلِ وَالٕحْسَانِ وَإيتْاَا  ؼِبَادَ اِلله، فيَاَ

 ،وَاشْكُرُوْهُ ؽلََ هِؾَمِوِ يزَدِْكُُْ  ،ا اَلله امؾَْغِيَْْ يذَْنُرْكُُْ فاَذْنُرُوْ  .وَامبَْغْيِ، يؾَِغُكُُْ مؾََوكَُُْ تذََنرَُوْنَ 

، وَاُلله يؾَْلَُ مَا تصَْنؾَُوْنَ. ،وَاسْأمَوُْهُ مِنْ فضَْلِِِ يؾُْطِكُُْ  نْرُاِلله أَنْبََُ  وَلَِ


